
Numri i dokumentit:     05372845 

                                                                                                                                    CN.nr.41/21  

 

GJYKATA THEMELORE NË PRIZREN Departamenti i Përgjithshëm, gjyqtarja 

Edije Sezairi, duke vendosur në procedurën jokontestimore sipas propozimit të propozuesit        

Sh. (D) B. nga Prizreni, ...... të cilin e përfaqëson i autorizuari avokat S.M. nga Prizreni, kundër  

- propozuesit Q.R.K.- Ministria e Mjedisit dhe Planifikimit Hapësinor, të cilën e përfaqëson 

Avokat Shtetërore A.Z. nga Prishtina, si eksproprijues dhe shfrytëzues i ekspropijimit, lidhur me 

kompensimin për paluajtshmërinë e ekspropriuar, në seancën kryesore të mbajtur me datën 

18.10.2023, merr këtë: 

     

A  K  T  V  E  N  D  I  M 

  

I. APROVOHET si e bazuar propozimi i pales propozuese Sh.B. nga Prizreni lagja 

Arbana. 

 

II. CAKTOHET kompensimi për paluajtshmërinë e shpronësuar ndaj Sh.B. nga Prizreni, 

në shumë prej 118,250.00 euro (njëqindëetetëmbëdhjetë e dyqinëepesëdhjetë mijë euro). 

 

III. DETYROHET organi shpronësues Q.R.K.- Ministria e Mjedisit dhe Planifikimit 

Hapësinor, që plaës propozuese Sh.B. tʼia paguaj kompensimin shumën prej 118,250.00 

euro, për pjesët e shpronësuara dhe atë për pjesën e ngastrës kadastrale numër 52-0 në 

sipërfaqe prej 668 m2 shumën prej 7,348.00 euro, për pjesën e ngastrës kadastrale numër 

53-0 në sipërfaqe prej 1410 m2 shumën prej 15,510.00 euro, për pjesën e ngastrës 

kadastrale numër 54-0 në sipërfaqe prej 2108 m2, shumën prej 22,198,00 euro, për 

pjesën e ngastërs kadatrale 55-0 m2 në sipërfaqe prej 23.650 euro dhe për pjesën e 

nagstrës kadastrale numër 57-1 në sipërfaqe prej 4504 m2, shumën prej 49,544.00 euro, 

të gjitha në Zonën Kadatsrale Dushanovë, Komuna e Prizrenit, me kamatë ligjore prej 7 

% që nga data e nxjerrjes së Vendimit Përfundimtar numër 9/128 i datës 11.06.2010, 

deri në pagesën e plotë, për këto parcela të shpronësuara me numër 52-0, 53-0, 54-0, 55-

0, 57-0 ZK Dushanovë, në afatin prej 15 ditësh pas ditës së pranimit të këtij aktvendimi, 

nën kërcënim të përmbarimit me dhunë.  

 

IV. OBLIGOHET kundër propozuesi Komuna e Prizrenit, që t’ia paguajë propozuesve 

shpenzimet procedurale dhe atë shumën e përgjithshme prej 2,215,50 euro, në afatin prej 

15 ditësh pas ditës së pranimit të këtij aktvendimi, nën kërcënim të përmbarimit me 

dhunë.  

A  r  s  y  e  t  i  m 

 

Shqyrtimi kryesor në këtë çështje kontestimore gjykata e ka mbajtur në mungesë të 

kundër propozuesit i cili është ftuar në mënyrë të rregullt, fakt e cila vërtetohet nga fletë kthesa 

për dorëzim personal që ndodhet në shkresat e lëndës, andaj gjykata ka vendosur konform nenit 

423.4 të LPK-së. 

 

Propozuesi Sh.B. nga Prizreni, fillimisht pranë kësaj gjykate me datën 11.01.2019 ka 

parashtruar padi kundër Ministrisë së Mjedisit dhe Planifikimit Hapsinor, Departamenti i 

Shpronësimit në Prishtinë, për kompensimin e tokës së shpronësuar. Në padi ka theksuar se 

propozuesi është pronar sipas Certifikatave të pronës dhe atë në ngastrat kadastrale me nr. 52-0, 

në sipërfaqe prej 3611 m2, nr.53-0 në sipërfaqe prej 3475 m2, nr. 54-0 në sipërfaqe prej 2018 

m2, nr.55-0 në sipërfaqe prej 3113 m2, nr.57-1 në sipërfaqe prej 10612, të gjitha këto në Zonën 

Kadastrale Dushanovë- Prizren, në sipërfaqe të tërësishme prej 22829 m2. Nga sipërfaqja e 

përgjithshme e këtyre paluajtshmërive për ndërtimin e autostradës Morin Merdar me vendimin 

e Qeverisë së Republikës së Kosovës të njejtit është shpronësuar sipërfaqe prej 10344, me një 

vlerë të kompensimit prej 72.408 euro, e cila vlerë as për së afërmi nuk është reale ndaj vlerës 

së tregut dhe ndaj vlerës të cilën e ka hargjuar pronari për blerjen e tyre, si dhe sipas vlerësimit 

të ekspertëve të gjeolog dhe ekspertit të ekonomisë bujqësore, vlera reale e këtyre pronave është 

diku prej 3000,00 euro për një ari (100 m2). Po ashtu ka theksuar se marëdhënja kontraktuese në 

mes palëve të mëhershme shihet se prona e blerë është shumë më e madhe se shuma e caktuar 

për kompensimin e paluajtshmnërisë së lartëcekur. Gjykatës i ka propozuar që të aprovohet si e 

bazuar kërkesëpadia e paditësit Sh.B.  

 

Me parashtresën e datës 01.04.2011 propozuesi përmes të autorizuarit të tij av. B.M. ka 

bërë plotësimin dhe precizimin e propozimit për kompenzimin shtesë. Në parahstresë kanë 

theksuar se sipërfaqja e shpronësuar sipas vendimit numër 9/128 të vitit 2010, për pjesën e 

sipërfaqes së shpronësuar të ngastrës kadastrale me nr. 52-0 në sipërfaqe prej 668 m2, 53-0 është 

shpronësuar në sipërfaqe prej 1410 m2, 54-0 është shpronësuar në sipërfaqe prej 2018 m2, 55-0 

është shpronësuar në sipërfaqe prej 2150 m2 dhe 57-1 është shpronësuar në sipërfaqe prej 4098 

m2 ZK Dushanovë, dhe e cila është paguar me 700 € për ari, me qka logjikisht dhe sipas realitetit 

dhe rrethanave në ato pjesë të sipërfaqeve, dukshëm qëndron çmimi më i lartë se sa që ishte 

vlerësuar, si dhe ka cekur se sa janë në njohuri aty çmimi real i asaj toke sillet rreth 3000 € për 

ari, me qka na del se për sipërfaqen e shpronësuar prej 11285 m2, pal aka marrë shumën prej 

78,995.00 €, me qka edhe dëmi ishte i madhë lidhur me kompenzimin jo real dhe jo në 

përputhshmëri me çmimin real sa ishte në ato pjesë, ndërsa çmimi real në ato pjesë do të ishte 

për të gjithë sipërfaqe të shpronësuara nga 11285 m2 të vlerësuar nga 3000 € për ari do të duhej 

të ishte 338,550.000 euro. Gjyaktës i ka propozuar që pas vlerësimit të provave dhe propozimit 

të palëve, të caktoj një ekspert vlerësues të paluajtshmërive, dhe pas një ekspertize reale gjykata 

të merr vendim meritor lidhur me kompenzimin shtesë.   

 

I autorizuari i propozuesit av. S.M. gjatë seanës kryesore ka deklaruar se mbetet në tërësi 

pranë propozimit për caktimin e kompensimit shtesë për paluajtshmërinë e shpronësuar si dhe 

deklarimeve nga seancat e kaluara. Gjykatës i ka propozuar që pas administrimit të provave gjatë 

shqyrtimit gjyqësor, analizimit dhe vlerësimit e tyre të aprovoj në tërësi si të bazuar propozimin 

e propozuesit, pasi që ekziston baza juridike e kërkesës propozimit e cila kërkesë buron nga 

dispozita e nenit 15 par.1 dhe 2 dhe nenit 18 par.3 të Ligjit për shpronësimin të pronës të 

paluajtshme të cilat përcaktojnë kriteret për vlerësim real të paluajtshmërisë të shpronësuar si 

dhe lartësia e kërkesës mbi vlerën nga ana e paluajtsmërisë të shpronësuar e cila është vërtetuar 

në bazë të ekspertizës vlerësuese të paluajtshmërisë nga ana e ekspertit vlerësues dhe ate sipas 

vlerë çmimit real të tregut. Po ashtu ka deklaruar se pas adminsitrimit të të gjitha provave të 

gjitha provave në këtë çështje juridike jokontesimore, në mënyrë të plotë dhe tërësi është 

vërtetuar gjendja faktike mbi lartësinë dhe bazën juridike të propozimit e cila ka për objekt 

vlerësimit caktimin real të vlerës diferencës vlerësuese financiare të paluajtshmërisë të 

shpronësuar të propozuesi si zotërues juridik i kësaj paluajtshmërie, e cila gjendje faktike është 

vërtetuar në bazë të gjitha provave të administruara e veçmas me ekspertizë vlerësuese e 

paluajtshmërisë nga ana e ekspertit vlerësues dhe ekspertit gjeodezisë si dhe provat tjera 

materiale  si, certifikatave pronësore nga e cila është vërtetuar diferenca e vlerës reale e 

paluajtshmërisë së shumës që rezulton të jetë në shumën e përgjithshme prej 118.250 euro të 

cilës gjykata duhet të ja fal besimin duke patur për bazë që kjo ekspertizë është profesionale dhe 

e mbështetur në vlerësimin real të çmimit të tregut sipas kritereve, kushteve dhe krahasimeve 

bazike të vlerësuara nga ana e ekspertit. Gjithashtu ka theksuar se është i pakontestueshëm edhe 

fakti se organi shpronësues- këtu kundër propzuesi Qeveria e Republikës Kosovës –me 

aktvendim përfundimtar të saj dhe akt vlerësimin e njëjta nuk e ka vlerësuar drejtë përkatësisht 

ka bërë vlerësim të njëanshëm dhe jo real duke vlerësuar çmimin prej 7.00 euro për metër 

kaltëror, i cili vlerësim nuk është real dhe në harmoni me vlerën e çmimit real të tregut për 

paluajtshmërinë e shpronësuar për që arsye propozuesi edhe është dëmtuar deri më tani nga 

kundërpopozuesi. Gjykatës i ka propozuar që të aprovohet propozimi propozuesit Sh.B. në tërësi 

si e bazuar, si dhe të caktohet kompensimi në emër të vlerës financiare mbi diferencës për 

kompensim të paluajtshmërisë të shpronësuar në shumën prej 118.250 euro dhe ate: për pjesën 

e parcelës kadastrale 52-0 në sipërfaqe prej 668 m2 shumën prej 7.348 euro, për pjesën e parcelës 

kadastrale 53-0 në sipërfaqe prej 1410 m2 shumën prej 15.510 euro, për pjesën e parcelës 

kadastrale 54-0 në sipërfaqe prej 2018 m2 shumën prej 22.198 euro, për pjesën e parcelës 

kadastrale 55-0 në sipërfaqe prej 2150 m2 shumën prej 23.650 euro, për pjesën e parcelës 

kadastrale 57-1 në sipërfaqe prej 4504 m2 shumën prej 49.544 euro, Zona Kadastrale 

Dushanovë, Komuna e Prizrenit të evidentuara sipas certifikatave pronësore 07-029-3679-Ç-17, 

07-029-3737-Ç-17, 07-029-3679-Ç-17, 07-029-3737-Ç-17, 07-029-3679-Ç-17. Po ashtu ka 

propozuar që gjykata ta detyron kundërpropozuesin Q.R.K.- Ministria e Mjedisit dhe 

Planifikimit hapësinor, me seli në Prishtinë që propozuesit Sh.B. tʼia kompensoj shumën prej 

118,250 euro me kamatë ligjore prej 7% vjetore duke llogaritur nga data 11.06.2010 (vendimi 

përfundimtar për shpronësim nga Qeveria e Republikës Kosovës) e deri në pagesën definitive të 

detyrimit. Shpenzimet e procedurës jokontestimore i ka kërkuar në shumën prej 3198.50 euro 

sipas numrit tarifor 6.1.2 dhe 7 të OAK-ës dhe ate: për përpilimit e propozimit 325 euro, për 5 

seanca të mbajtura për përfaqësim në të njëjtat nga 422,50 euro shumën prej 2112,50 euro, për 

dy ekspertiza nga 200 euro shumën prej 400 euro, të gjitha në afat prej 15 ditësh nga dita e 

pranimit të aktvendimit si dhe nën kërcënim të përmbarimit të detyrueshëm.  

 

 Për vërtetimin e drejtë të gjendjes faktike në këtë çështje juridike kontestimore, gjykata 

ka bërë administrimin dhe vlerësimin e këtyre provave: vendimi përfundimtar me numrin 9/128 

të datës 11.06.2010 lëshuar nga Qeveria e Republikës së Kosovës, kopja e planit të datës 

04.09.2017 e lëshuar nga ZKK Prizren, kërkesa për kompensim parashtruar nga Sh.B. tek MMI 

me numrin 4479/17 të datës 11.09.2017, raporti ekspertiza e punuar nga ekspertja gjyqësore 

A.K.G. me datën 19.05.2021, dëgjimi i ekspertes gjyqësore të gjeodezisë A.K.G. nga Prizreni 

dhe dëgjimi i ekspertit H.M. nga Prizreni.      

 

            Gjykata, pas vlerësimit të theksimeve të paditësit dhe provave të administruara veçmas 

se cilën, veç e veç dhe të gjitha së bashku në kuptim të nenit 8 lidhur me nenin 143 të LPK-së, 

gjykata ka konstatuar se propozimi i propozuesit është i bazuar. 

Nga leximi i Vendimit përfundimtar me numrin 9/128 të datës 11.06.2010, lëshuar nga 

Q.R.K. gjykata ka konstatuar se me vendimin në fjalë është bërë shpronësimi i pronave të 

palaujtshme private në ngastrave kadastrale, po ashtu pjesë e këtij vendimi është edhe Akti i 

vlerësimit në të cilën është përcaktuar shuma e kompensimit për ata pronarë apo zotrues interesi, 

të drejtat pronësore të cilat janë prekur nga procesi i shpronësimit (Në bazë të këtij vendimi për 

shpronësim gjykata nuk ka mundur të vërtetojë se këtu propozuesit çfarë ngastrat kadastrale i 

janë shpronsëuar).   

 

Nga shikimi i kopjes të planit të datës 04.09.2017 e lëshuar nga ZKK Prizren, janë 

konstatuarvetëm ngastrat kadastrale pjesë e të cilave janë shpronësuar.  

 

Nga leximi i kërkesës për kompensim gjykata ka konstatuar se me kërkesën Nr.4479/17 

e datës 11.09.2017 është parashtruar kërkesa nga këtu propozuesi Sh.B. tek Ministria e Mjedisit 

dhe Infrastrukturës, lidhur me kompensimin e pronave 52-0, 53-0, 54-0, 55-0, 57-1 dhe 57-2 ZK 

Arbanë, Komuna Prizren.  

 

Me leximin e ekspertizës, të punuar nga ekspertja gjyqësore A.K.G. me datën 19.05.2021, 

është konstatuar se parcela nr. 53-0 ZK Dushanovë gjendet në pjesën very- lindore të ZK 

Dushanovë. Parcelën e ndan një rrugë dytësore në dy pjesë dhe në këtë parcelë nuk ka ndërtime 

të objekteve. Parcela numër 54-0 ZK Dushanovë gjendet në pjesën verilindore të ZK Dushanovë, 

dhe në këtë pjesë veriore të kësaj parcele është një rrugë dytësore, ndërsa në pjesën jugore ka 

qasje në Autostradën “Ibrahim Rugova”. Parcela 55-0 ZK Dushanovë gjendet në pjesën veri- 

lindore të ZK Dushanovë. Në këtë parcellë nuk ka ndërtime të objekteve. Në pjesën jugore ka 

qasje në Autostradën “Ibrahim Rugova”. Parcela 57-1 ZK Dushanovë, në këtë parcelë nuk ka 

ndërtime të objekteve. Në pjesën veriperëndimore ka qasje në Autostradën “Ibrahim Rugova” 

dhe këtë parcelë e ndan një rrugë dytësore në dy pjesë. Po ashtu është konstatuar se sipas 

vendimit nr. 9/128 e datës 11.06.2010 që gjendet në shkresat e lëndës është shpronësuar pjesa 

lindore e parcelës numër 52-0, Sipërfaqja e përgjithshme është S꞊361 m2, Sipërfaqja e 

shpronësuar është S꞊668 m2 dhe sipërfaqja e mbetur është 2943 m2. Në regjistrat kadastral 

parcela numër 52-0 ZK Dushanov evidentohet në emër të P.SH.K.B.I.Progres. Po ashtu sipas 

vendimit nr. 9/128, të datës 11.06.2010 është shpronësuar pjesa lindore e parcelës nr.53-0, 

sipërfaqja e përgjithshme është S꞊3475 m2, sipërfaqja e shpronësuar është S꞊1410 m2 dhe 

sipërfaqja e mbetur është 2065 m2, të cilat në regjistrat kadastral parcela numër 53-0 ZK 

Dushanovë evidentohet në emër të P.SH.K.B.I.Progres. Sipas vendimit nr. 9/128 të datës 

11.06.2010, parcela nr.54-0 me sipërfaqe totale 2018 m2 është shpronësuar pjesa prej 2018 m2 

dhe sipërfaqja e mbetur është 0 m2. Në resgjistrat kadastral parcela numër 54-0 ZK Dushanovë 

evidentohet në emër të P.SH.K.B.I. Progres. Po ashtu është shpronësuar pjesa jugore e parcelës 

numër 55-0, sipërfaqja e përgjithshme është S꞊3113 m2, sipërfaqja e shpronësuar është S꞊2150 

m2 dhe sipërfaqja e mbetur është 963 m2. Në regjistrat kadastral parcela numër 55-0 ZK 

Dushanovë evidentohet në emër të P.SH.K.B.I. Progres. Po ashtu edhe pjesa veriore e parcelës 

nr. 57-1 me sipërfaqe të përgjithshme 10612 m2 është shpronësuar pjesa prej 4098 m2, ndërsa 

sipërfaqja e mbetur është 6514 m2, po ashtu sipas vendimit nr. 03/55, të datës 05.01.2012 kjo 

parcelë është shpronësuar për të dytën here 406 m2 dhe sipërfaqja e mebtur është 6108 m2, 

sipërfaqja e përgjithshme e shpronësuar është 4504 m2, ndërsa ajo e mbetur 6108 m2. Në 

regjistrat kadastral parcela numër 57-1 ZK Dushanovë evidentohen në emër të 

P.SH.K.B.I.Progres. Edhe gjatë seancës të datës 06.06.2023, ekspertja gjyqësore A.K.G. ka 

dekalruar se, mbetet në tërësi pranë ekspertizës dhe skicat të datës 19.05.2021. 

 

Nga leximi i raportit vlerësues të datës 13.08.2021 e punuar nga eksperti gjyqësor- 

vlerësues i shkallës së parë H.M. është konstatuar se pronat në fjalë i përgjigjen në tërësi të 

dhënave të fletës poseduese dhe si ekspert vlerësues ka përdorur metodën krahasuese e cila 

metodë është më e sakt sa i përket çmimit. Eksperti është bazuar edhe me ndihmën e tabelës së 

vlerësimit, si dhe kriteret dhe standardet e vlerësimit të cilat janë në fuqi në Republikën e 

Kosovës, i njejti ka ardhur në një përfundim prej 18.00 euro për m2 ose 1800 euro për 1 ari, për 

të cilin mendon se është çmim real dhe i arsyeshëm i kohës. Ka theksuar se sai përket numrave 

të ngastrave dhe sipërfaqeve është bazuar në ekspertizën gjeodezike të datës 19.05.2021. Ngastra 

kadastrale 52-0 ZK Dushanovë sipërfaqja e shpronësuar është 668 m2 dhe vlerë totale e ka 

12,024.00 euro, ngastra kadastrale 53-0 ZK Dushanovë sipërfaqja e shpronësuar është 1410 m2 

dhe vlera totale prej 25,380.00 euro, ngastra kadastrale 54-0 ZK Dushanovë, sipërfaqja e 

shpronësuar është 2018 m2 dhe ka vlerë totale prej 36,324.00 euro, ngastra kadastrale 55-0 ZK 

Dushanovë, sipërfaqja e shpronësuar është 2150 m2 dhe ka vlerë totale prej 38,050.00 euro dhe 

nga ngastra kadastrale 57-1 ZK Dushanovë është shpronësuar sipërfaqja prej 4504 m2 dhe ka 

vlerë totale prej 81,072.00 euro. Edhe gjatë seancës të datës 06.06.2023 ekspertit gjyqësor 

vlerësues H.M. ka deklaruar se mbetem në tërësi si në raportin vlerësues me shkrim të datës 

13.08.2021.  

 

Po ashtu gjykata i ka ftuar për të dhënë sqarime shtesë lidhur me ekspertizat e tyre, të 

cilët në seancën e datës 06.06.2023 për palët dhe gjykatën kanë theksuar dhe atë, ekspertja 

gjyqësore gjeodezisë A.K.G. ka deklaruar se mbetet në tërësi pranë ekspertizës, skicave të cilat 

janë pjesë përbërëse si dhe ortofoto e të gjitha të punuara me datë 19.05.2021. Po ashtu edhe 

eksperti vlerësues H.M. ka deklaruar se mbetet në tërësi në raportin vlerësues të datës 

13.08.2021. Po ashtu në pyetjen se si ka ardhur deri te çmimi përfundimtar prej 18 euro për një 

meter katror të paluajtshmërisë së shpronësuar I njejti është përgjigjur se, në bazë të kontratës të 

vërtetuar tek noteri ka marrë mesataren, ka bërë krahasimin në mes të pronave të shitura dhe 

pronës object vlerësimi, I njejti ka shtuar se ka bërë intervestimin me qytetar të asaj zone, si dhe 

tabelën e kritereve të cilat janë të specifikuara dhe ka ardhur në përfundim te një çmimi 

përfundimtar prej 18 euro të m2, e cila në kohën e shpronësimit është çmim real dhe i arsyeshëm. 

 

Gjykata me rastin e daljes në vend të ngjarjes përkitazi me identifikimit dhe vlerësimin e 

paluajtshmërisë të lartëpërmendur ka konstatuar faktin se paluajsthsmëria e cila është objekt i 

kompensimit gjendet në ZK Dushanovë, po ashtu në vend është konstatuar se pjesa e këtyre 

ngastrave është e ekspropijuar për ndërtimin të Autostradës Vërmicë Merdare. 

 

Gjykata vendosi si në dispozitiv të këtij aktvendimi me çka e aprovoi propozimin e palës 

propozuese si të bazuar me çka e detyroi oragani shpronëses, që propozuesit tʼia paguaj caktimin 

e shpronësimit në shumë prej 118,250.00 euro, për parcelat e shpronësuara, ashtu siq janë të 

cekura në dispozitiv të këtij aktvendimi.  

  

Gjykata konform dispozitës të nenit 8 të LPK-së e lidhur me nenin 3 të LPJ-së bëri 

vlerësimin e secilës provë veç e veç dhe të gjithave së bashku, erdhi në përfundim se në këtë 

çështje juridiko- civile duhet vendosur si në dispozitiv të këtij aktvendimi, pasi që gjykata gjeti 

se propozimi i propozuesit për kompensim është parashtruar në afat ligjor të paraparë sipas ligjit 

mbi shpronësimin, nenit 36 të Ligjit për shpronësimin e pronës së paluajtshme, se k-propozuesi 

Ministria e Mjedisit dhe Planifikimit Hapësinor- Departamenti i Shpronësimit në Prishtinë, si 

shpronësuese dhe shfrytëzuese e shpronësimit me vendimin përfundimtar nr. 09/128 të datës 

11.06.2010 ka bërë shpronësimin e palaujshmërisë të lartëpërmendur, me qëllim të ndërtimit të 

infrastrukturës rrugore, Autostradës Vërmicë Merdare.  

  

Vlerësimi i gjykatës është se në këtë drejtim nuk është kontestuese fakti se propozuesit 

si ish pronar, u është shpronësuar paluajtshmëritë në sipërfaqe të lartëpërmendura si në dispozitiv 

të këtij aktvendimi, nuk është kontestuese fakti se ish pronari nuk është kompensuar deri më tani 

për paluajtshmërinë e shpronsuar, si dhe nuk është kontestuese fakti se nuk është aritur 

marrëveshja përkitazi me mënyrën e kompensimit për paluajthsmërinë e shpronësuar. Andaj, 

lidhur me këtë çështje gjykata ka angazhuar ekspertin vlerësues H.M. nga Prizreni, i cili është 

ekspert i licencuar për vlerësimin e paluajtshmërive shkallës së I, i cili duke ju referuar të gjitha 

shkresave të lëndës, ka dhënë mendim dhe vlerësimin e tij professional me shkrim të datës 

13.08.2021, ku ka vlerësuar paluajtshmërinë që është object i vlerësimit dhe atë, për sipërfaqen 

prej 668 m2 të ngastrës kadatsrale 52-0 në shumë prej 7,348.00 euro, sipërfaqen prej 1410 m2 të 

ngastës kadatsrale në shumë prej 15,510 euro, sipërfaqen prej 2018 m2 të ngastës kadastrale në 

vlerë prej 22,198.00 euro, sipërfaqen prej 2150 m2 të ngastrës kadatsrale 55-0 në shumë prej 

23,650.00 euro dhe sipërfaqen prej 4504 m2 të ngastrës kadatsrale 57-1 në shumë prej 49,544.00 

euro, ekspertizë kjo të cilën gjykata e konsideron si reale, duke konsideruar se eksperti në fjalë 

e ka dhënë mendimin professional duke u skjaruar mbi bazën e parametrave të marra dhe kushtet 

lidhur me këtë çështje, dhe duke aplikuar edhe metoda dhe raste krahasuese. 

 

Kjo gjykatë duke u bazuar në të dhënat, si dhe në faktet dhe provat tjera të parashtruara 

gjatë seancave të mbajtura, si dhe në raportet e dhëna nga ana e ekspertëve të lartëpërmendur, ka 

vendosur që propozimi e propozuesit ta aprovoj si të bazuar dhe propozuesit Sh.B. nga Prizreni, 

ti kompensoj për shpronësimin e pronës, si dhe duke u bazuar në raportet e dhëna nga ana e 

ekspertëve të lartëpërmendura, ka vendosur që propozimin e propozuesit ta aprovoj si të bazuar 

dhe ti kompensoj në shumë të përgjithshme të të hollave prej 118.250 euro, e në emër të 

paluajstshmërisë së ekspropijuar, këtë shumë të të hollave në emër të kompensimit është e 

obliguar ta paguaj në këtë rast k-propozuesi Ministria e Mjedisti dhe Planifikimit Hapësinor, si 

ekspropijues dhe shfrytëzues e eksproprijimit. Po ashtu gjykata vlerëson se ekspertiza e ekspertit 

vlerësues H.M. të datës 13.08.2021 është e plotë dhe e bazuar në sqarime të mjaftueshme dhe 

tejet profesionale, për çka gjykata ia fali besimin e plotë kësaj ekspertize.  

 

Me rastin e vendosjes në këtë çështje juridike gjykata pati parasysh edhe pretendimet e 

përfaqësueses të kundër propozuesit si shpronësues dhe shfrytëzues i shpronësimit, se 

propozimi- kërkesa e propozuesve është e pa bazuar, se vlera e çmimit të caktuar nga eksperti i 

lartëcekur është shumë e lartë dhe jo reale, si dhe në kundërshtim me ligjin dhe udhëzimin 

administrativ përkitazi me vlerësimin e paluajtshmërive, se me vendimin mbi shpronësimin është 

paraparë edhe forma tjera dhe mënyra e kompensimit, mirëpo këto pretendime nuk ishin me 

ndikim dhe as të arsyetuara mire, që gjykata të vendos ndryshe nga ajo që u vendos në dispozitiv 

të këtij aktvendimi. Në anën tjetër gjykata nuk ia fali besimin pretendimin e pales kundër-

propozuese lidhur me pretendimin se të njetit propozuesit i kanë kompensuar në tërësi lidhur me 

parcelat e shpronësuara, pasi që lidhur me këtë gjykatës nuk ia kanë ofruar asnjë provë.  

 

Në lidhje me shpenzimet procedurale gjykata vendosi duke u bazuar në nenin 452.1 të 

LPK-së dhe atë për shpenzimet si në vijim: për përpilimin e propozimit shumën prej 325 euro, 

për 3 seanca gjyqësore të mbajtura nga 422,50 euro dhe për dy seanca të shtyera nga 211,50 euro, 

si dhe për dy ekspertiza nga 200 euro apo shumën e përgjithshme prej 2,215,50 euro. 

 

Andaj, duke marrë në konsideratë të gjitha këto nga sa u theksuan si më lartë, gjykata 

vendosi sin ë dispozitiv të këtij aktvendimi. 

 

GJYKATA THEMELORE NË PRIZREN 

                                                  Departamenti i Përgjithshëm 

                                                   CN.nr.41/21 datë 18.10.2023 

                                                                                                                                Gjyqtarja 

                                                                                                                              Edije Sezairi 

 

KËSHILLË JURIDIKE: Kundër këtij aktvendimi pala e pakënaqur ka të drejtë ankese 

në afat prej shtatë 15 ditëve nga dita e pranimit të njejtit, Gjykatës së Apelit në Prishtinë, 

nëpërmjet kësaj Gjykate.  

 

 

 


